
Føroyar-Ungarn 0-0
HM undankappingardystur
Á Tórsvølli týsdagin 6. september 2016 kl. 19.45
Dómarakvartett úr Slovenia: Slavako Vincic, Bojan Ul, Matej Zunic og Matej Jug
4066 áskoðarar

Føroyar:
Gunnar Nielsen, FH Ísland 34/0 – Bárður J. Hansen, Fremad Amager Danmark 
3/0, Atli Gregersen liðformaður, Víkingur 32/0, Sonni Ragnar Nattestad, 
Fylkir Ísland 13/0, Viljormur Davidsen, Vejle K Danmark 15/0 – Fróði 
Benjaminsen, HB 87/6, Hallur Hansson, AC Horsens Danmark 23/3 (Heini 
Vatnsdal, Fremad Amager Danmark 91., 6/0) - Sølvi Vatnhamar, Víkingur 
12/1, Brandur Hendriksson Olsen, Randers FC Danmark 11/2, René S. Joensen, 
Vendsyssel FF Danmark 7/0 - Jóan Símun Edmundsson, OB Danmark 37/4
Á beinkinum uttan at koma inn: Teitur Matras Gestsson, HB 1/0, Kristian 
Joensen, KÍ 0/0, Jónas þór Næs, B36 46/0, Jóhan Troest Davidsen, HB 32/0, 
Rógvi Baldvinsson, FK Vidar Noreg 24/2, Árni Frederiksberg, NSÍ 2/0, Pól 
Jóhannus Justinussen, NSÍ 23/0, Kaj Leo í Bartalsstovu, FH Ísland 8/0, Róaldur 
Jakobsen, B36 3/1, Klæmint A. Olsen, NSÍ 8/0, Páll A. Klettskarð, KÍ 12/0
Gul kort: Fróði Benjaminsen 53.
Venjari: Lars Olsen
Hjálparvenjari: Jóannes Jakobsen

Ungarn:
Péter Gulácsi, RB Leipzig Týskland – Attila Fiola, Videoton FC, Richárd Guzmics, 
Wisla Kraków Póland, Ádám Lang, Videoton FC, Tamás Kádar, Lech Poznan Póland, 
Ádám Nagy, Bologna Italia – Balázs Dzsudzsák, Al-Wahda FC Sameindu Arabisku 
Emiratini, Ákos Elek, Diósgyőr, László Kleinheisler, SV Darmstadt 98 Týskland 
(Zoltán Stieber, 1. FC Kaiserslautern Týskland, 80.), Krisztián Németh, Al-Gharafa 
Qatar (Nemanja Nikolic, Legia Warzawa Póland, 70.),   – Tamás Priskin, ŠK Slovan 
Bratislava Slovakia (Adam Szalai, TSG 1899 Hoffenheim Týskland, 27.)
Á bonkinum uttan at koma inn: Dénes Dibusz, Ferencvárosi TC, Balázs Megyeri, 
Greuther Fürth Týskland, Mihály Korhut, Debreceni VSC, Istvan Bognar, Diósgyőri 
VTK, Daniel Bode, Ferencvárosi TC, Barnabás Bese, Le Havre AC Frakland, Zsolt 
Kalmár, RB Leipzig Týskland, Zsolt Korcsmar, Vasas FC, Máté Vida, Vasas SC
Gul kort: Tamas Kadar, László Kleinheisler, Attila Fiola
Venjari: Bernd Storck úr Týsklandi

SJÁLDAN VERIÐ 
BETRI Á BÓLTINUM
Avrikið á Tórsvølli týskvøldið var helst tað besta vit hava sæð, tá tað 
kemur til at spæla okkara millum. Enn restar ein brikkur í spælinum, men 
tað ber illa til at fílast á, tá vit hava uppiborið at vunnið á Ungarn

TRÓNDUR ARGE – TÓRSVØLLUR

Tað var ikki so nógv nýtt 
undir sólini í taktiska 
upplegginum hjá Lars 
Olsen. Føroyska liðið 

var mannað við spælarunum, 
sum allir hava verið á vøllinum 
fyri landsliðið undir Lars Olsen. 
Síðani Brandur H. Olsen kom á 
liðið hava vit spælt bóltin meiri. 
Tað eyðkenda spælið var helst 
betri enn nakrantíð hesaferð.

Í verjuni eru uppgávur væl 
deildar millum spælarar, men hesa 
ferð sóu vit bakkarnar koma meiri 
framvið enn vanligt. Millum annað 
eina álopið, tá vinstri bakkur legði 
innfyri, og høgri bakkur avsluttaði.

Á miðjuni hevur Lars Olsen 
leitað eftir eini  loysn fyri Fróða 
Benjaminsen, men ongin hevur 
traðka til. Miðvøllurin við Fróða, 

Halli Hansson og Brandi H. Olsen 
riggar væl, mne heldur ikki í allar 
ævir.

Ein brikkur restar í
Á vengrunum er fleiri boð um 
plássini. Hesa ferð fall valið á tveir 
hart arbeiðandi spælarar í Sølva 
Vatnhamar og René Shaki Joensen. 
Teir komu væl frá tí, men tað sást 
kanska í avgerandi løtunum, at 
teir arbeiddu hart allan dystin. 
Neyvleikin restaði í.

Í álopinum er Jóan Símun 
Edmundsson altíð til reiðar at 
taka bóltinum bóltinum, og 
annars stríðast. Tað tú ikki fær við 
toftamanninum er renningarnar 
sum eitt nú Todi Jónsson kom við, 
ella styrkina hjá Rógva Jacobsen.

Dysturin móti Ungarn vísur at 
vit eru nær við, men enn restar 
ein brikkur í álopsspælinum, sum 
umsetur góða bóltspælið til mál. 

Ein spælara ella eina samanseting, 
ið gevur mál burturúr ongum – og 
sum er á rætta stað.

Einki nýtt undir sólini
Sum heild var talan ikki um 
nakað nýtt í upplegginum. René S. 
Joensen kom inn á vinstra vongin 
og nógva orku til liðið. Hetta lands­
liðið spælir sum ein eind, og tað 
sæst at teir flestu spælararnir eru 
á sama venjingarstigi. Tað er ongin, 
sum dettur niður í millum.

Á bonkinum hava vit fleiri 
spælarar, sum kundu hugsa sær 
at byrja inni, meðan menn sum 
Odmar Færø og Gilli R. Sørensen 
ikki ein gongd vóru við. Tað boðar 
frá góðum.

Vit eru komin væl frá byrjan í 
HM 2018 undankappingini. Trøini 
veksa ikki inn í himmiríki – men vit 
kunnu av røttum hava góðar vónir.

